REZIME RADA
Magistarski rad: " Uticaj rada na trenažerima i sa slobodnim tegovima na razvoj eksplozivne i repetativne snage rukometaša"

Ključne riječi: trenažeri, slobodni tegovi, eksplozivna snaga, repetativna snaga, rukometaši, parcijalne kvantitativne promjene, kvalitativne promjene, globalne                  kvantitativne promjene.

Uzorak ispitanika

Uzorak ispitanika za ovo istraživanje predstavljali su učenici srednjih škola angažovani              u mlađim selekcijama sportskih klubova uzrasne dobi od 15 do 18 godina. Uzorak ispitanika iznosi 70 učenika.

Uzorak varijabli

Izbor varijabli izvršen je na osnovu predmeta, problema i cilja, dosadašnjih istraživanja ove problematike, a imajući u vidu značaj tih varijabli za uspješnost u razvoju snage. Proces istraživanja, odnosno procjene motoričkih sposobnosti bio je obavljen kroz šesnaest varijabli.

Predmet ovog istraživanja predstavljaju određeni segmenti antropološkog statusa učenika srednje škole uzrasta 15 do 18 godina, a koji su aktivno angažovani u mlađim selekcijama sportskih klubova.

Problem istraživanja je utvrđivanje kvantitativnih i kvalitativnih promjena istraživanih antropoloških karakteristika učenika srednje škole uzrasta 15 do 18 godina, kao i uticaja rada na trenažerima sa slobodnim tegovima na razvoj eksplozivne i repetativne snage u rukometu.

Cilj istraživanja

Osnovni cilj ovog istraživanja je da se utvrdi nivo transformacionih procesa motoričkih sposobnosti, kao posljedica 3-mjesečnog programiranog rada na trenažerima i sa slobodnim tegovima te uticaj tog programa na razvoj eksplozivne i repetativne snage rukometaša.

Na osnovu rezultata dobivenih primjenom odabranih i adekvatnih statističkih metoda možemo zaključiti da je potvrđena generalna hipoteza HGg koja glasi: Hg- očekuju se statistički značajne pozitivne promjene istraživanih dimenzija motoričkog statusa učenika 15-18 godina u kvalitativno-kvantitativnom pogledu pod uticajem 3-mjesečnog programiranog rada na trenažerima i sa slobodnim tegovima.

